
				এই পাতাটির মুদ্রণ সংশোধন করা প্রয়োজন। 
(; 8 o
রবীন্দ্র-রচনাবলী
আজি হেরো করে কোলাকুলি
এক দোলে দোহে দোলাদুলি
জীর্ণ পাতা কিশলয় কচি,
আজি হেরো শিরীষের বনে
নূতনের সাথে পুরাতনে
উৎসবের ডালি দেয় রচি ।
বিদায় টেনেছে মিড় মিলনের তারে,
আনন্দের স্বরে লাগে মুছিত মুর্ছনা। যুগল কপোতকণ্ঠে করুণা সঞ্চারে
ছায়াতলে বনলক্ষ্মী উৎসুক উন্মনা।
মোর প্রাণে যাওয়া আর আসা একসুরে খোজে দোহে ভাষা,
একতালে দোলে কান্নাহাসি । যে আছে যে নাই দোহে মিলি মোর ভাবনায় নিরিবিলি
বাজাইছে ফাঙ্কনের বঁাশি।
७ कोसुन १७७s
সুসময়
‘দাও লেখা দাও দেয় কত জন তাড়া, চারদিকে চাই, না পাই বাণীর সাড়া।
চায় যবে কেউ অমনি ধরাই পড়ে
নই তো সে-জন লেখন যে-জন গড়ে— লক্ষ্মীছাড়ার মিথ্যে দুয়ার নাড়া ।
চাবার মানুষ চায় না যখন কেহ
'তীখন কথার লিখন ভিক্ষা দেহো',
হাটের পথিক নাই যবে কেউ বাকি, একলা শাখায় বউ-কথা-কও পাখি,
হরিণশিশুর নাই মনে সন্দেহ,—

